
ᑐᓂᔭᐅᔪᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᖏᑕ ᑲᑎᒪᔨᖏᓐᓄᑦ 

 
 

ᐆᒻᒧᖓ 

 

ᑐᑭᓯᒋᐊᕈᑎᑦ: X     ᐃᓱᒪᓕᐅᕆᐊᓕᒃ:  

 

ᐱᔾᔪᑎᓖᑦ:  ᓇᐃᓈᖅᑐᒋᑦ ᐅᓪᓗᒥᒧᑦ ᐅᓂᒃᑳᑦ ᐃᖃᓗᓕᕆᔨᒃᑯᑦ ᖃᐅᔨᓴᕐᓂᖏᑦ ᐃᖃᓗᓐᓂ ᐱᓕᕆᐊᖏᑦ ᓄᓇᕗᒻᒥ, 2018-

19. 

 

 

ᖃᓄᐃᑦᑑᓂᕆᓯᒪᖏᑦ:  

ᐅᐊᑦᑎᐊᕈ, ᐃᖃᓗᓕᕆᔨᒃᑯᑦ ᑲᓇᑕᒥ ᖃᐅᔨᓴᖅᑎᖏᑦ ᐅᓪᓗᒥᒧᑦ ᐅᓂᒃᑲᖃᑦᑕᖅᐸᔪᒻᒪᑕ ᐃᖃᓗᓕᕆᓂᕐᒥᑦ ᐱᓕᕆᐊᒥᑦ 

ᐊᓯᖏᓐᓂᓪᓗ ᖃᐅᔨᓴᖅᑕᖏᓐᓂ ᐊᐅᓚᔪᓂᑦ ᓄᓇᕗᒻᒥ ᓲᕐᓗ ᑑᒑᓕᓐᓂᑦ ᖃᖓᑕᓲᒃᑯᑦ ᖃᐅᔨᓴᖅᑕᐅᔪᓂᑦ, ᐃᒪᕕᒻᒥ ᑲᓕᒃᑯᑦ 

ᖃᐅᔨᓴᕐᓂᒃᑯᑦ. ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐅᖃᖅᓯᒪᔪᑦ ᖁᕕᐊᑉᐸᑦᑐᑦ ᐅᓪᓗᒥᒧᑦ ᖃᐅᔨᒃᑲᖅᑕᐅᕙᒻᒪᑕ. ᑕᒪᑐᒥᖓ 

ᑲᑎᒪᔾᔪᑎᖃᖅᑐᑦ ᑐᑭᓯᒋᐊᕈᑎᓂᑦ ᒫᓐᓇᒧᑦ ᐊᒥᓲᓂᖏᓐᓂ ᖃᐅᔨᓴᕐᓂᖏᓐᓂ ᐃᖃᓗᓐᓂ ᐱᓕᕆᐊᓄᑦ.  

 

ᒫᓐᓇ ᖃᓄᐃᓕᖓᓂᖏᑦ:  

 

ᐊᓯᖏᑦ: 

 

ᐃᖃᓗᓕᒫᓄᑦ ᖃᐅᔨᓴᖅᑕᐅᔪᓂᑦ ᐱᔭᕇᖅᓯᒪᓕᖅᑐᑦ ᐱᓕᕆᖃᑎᖃᖅᑐᑎᑦ ᐆᒪᔪᕐᓂᐊᖅᑎᒃᑯᓐᓂ ᐃᖃᓗᓕᕆᔨᒃᑯᓂᓪᓗ. 

ᑲᔪᓯᑦᑎᐊᓚᐅᖅᑐᒍᑦ ᖃᐅᔨᓴᐅᑎᑦᑎᓐᓂ ᐊᒻᒪᓗ ᑕᒪᒃᑮᓐᓄᑦ ᓄᓇᓕᓐᓄᑦ, ᐃᖃᓗᓕᕆᔨᒃᑯᓄᓪᓗ ᐊᒻᒪᓗ 

ᐃᖃᓗᓐᓂᐊᖅᑎᒃᑯᓄ, ᐱᓕᕆᖃᑎᒌᑦᑐᑎᑦ ᖃᐅᔨᓴᕐᓂᒥᑦ ᑲᔪᓯᓚᐅᖅᑐ.ᑦ ᐊᕐᕌᒍᑕᒫᑦ ᑕᑯᓐᓇᖃᑦᑕᐅᑎᓪᓗᑕ 

ᑲᑎᒪᖃᑦᑕᖅᑐᒍᑦ ᐆᒪᔪᕐᓂᐊᖅᑎᒃᑯᓐᓂ ᓄᓇᓕᓐᓂᓪᓗ ᐊᒻᒪᓗ ᐊᓯᖏᓐᓂ ᖃᕋᓴᐅᔭᒃᑯᑦ ᑎᑎᕋᖃᑦᑕᐅᑎᖃᑦᑕᖅᑐᑕ 

ᐅᖄᓚᐅᑎᒃᑯᓪᓗ. ᐊᒥᓱᓂᓪᓗ ᐃᓕᓐᓂᐊᑎᑦᑎᒍᒪᑦᑎᐊᖅᑐᑕ ᖃᐅᔨᓴᕐᓂᕐᒥᑦ ᐊᔪᕐᓇᓐᖏᓐᓂᓕᒫᖓᓐᓂ, 

ᐃᖅᑲᓇᐃᔭᖅᑎᑖᖅᑐᕐᓗᑕᓗ ᓄᓇᓕᕆᔨᓂᑦ ᐱᔭᕇᖅᓯᒪᔪᓂᑦ ᐃᓕᓐᓂᐊᖅᑎᓂᓪᓗ. ᓄᓇᓕᓐᓂ ᐱᖃᑕᐅᑎᑦᑎᒍᒪᑦᑎᐊᕋᑦᑕ 

ᐃᖃᓗᓕᕆᓂᕐᒥᑦ ᐱᕙᓪᓕᐊᓂᕐᒥᓪᓗ ᐱᕈᖅᐸᓪᓕᐊᓂᖏᓐᓂᓪᓗ ᓄᓇᕗᒻᒥ.   

 

ᑲᖏᖅᑐᐊᓗᒃ 2018: 

 

ᐃᖃᓗᓕᕆᔨᒃᑯᑦ ᖃᐅᔨᓴᖅᑎᖏᑦ ᐊᑐᐃᓐᓇᐅᑎᑦᑎᓚᐅᖅᑐᑦ ᖃᐅᔨᓴᓂᕐᒧᑦ ᐅᖃᐅᔾᔨᒋᐊᕆᔪᓐᓇᓂᕐᒥᑦ 9−ᓂᑦ 

ᑲᖏᖅᑐᒦᑦᑐᓂᑦ. ᒪᕐᕉᓐᓂᒃ ᐱᑕᖃᖅᑐᑦ ᖃᐅᔨᓴᖅᑕᐅᔪᓂᑦ ᐊᒻᒪᓗ ᓄᐊᑦᑎᕕᐅᔪᓂᑦ ᑐᑭᓯᒋᐊᕈᑎᔅᓴᓂᑦ. ᑕᕝᕙᓂ ᐊᕐᕌᒍᒥ 

ᐱᔭᕇᕈᓐᓇᓛᖅᑕᕗᑦ ᖃᐅᔨᓴᕐᓂᕐᒧᑦ ᐊᓇᒃᑐᐊᕐᔪᐃᓐᓂᑦ ᐊᒻᒪᓗ ᑲᓇᔪᖅᑑᒥ. ᑖᒪᒃᑮᒃ ᐃᖃᓗᑦᑕᓖᒃ ᐊᕐᕌᒍᓄᑦ 

ᐱᖓᔪᐊᓐᓃᓕᖅᑐᑦ ᑕᓪᓕᒪᓂᑦ ᖃᐅᔨᓴᕐᓂᖏᓐᓂ ᐊᒻᒪᓗ ᕿᒥᕐᕈᔭᐅᑎᓪᓗᑦ ᖃᐅᔨᓴᕐᓂᖏᓪᓗ ᐱᔭᕇᕈᒫᖅᑐᑎᑦ ᐊᕐᕌᒍᓄᑦ 

ᑕᓪᓕᒪᓅᖓᔪᓄᑦ ᓄᐊᑦᑎᖃᑦᑕᖅᑐᑎᑦ. ᖃᐅᔨᓴᐅᑎᔅᓴᓕᒫᑦ ᐊᐅᓪᓚᖅᑎᑕᐅᓪᓗᑎᑦ ᐅᐃᓂᐹᒻᒧᑦ ᑐᖅᑯᖅᑕᐅᓪᓗᑎᑦ 

ᑲᒪᒋᔭᐅᓪᓗᑎᓪᓗ.  

 

 

 

 

 

ᑭᕙᓪᓕᖅ 2018:  

 

ᓄᐊᑦᑎᒍᓐᓇᖅᓯᓚᐅᖅᓯᒪᔪᒍᑦ ᖃᐅᔨᓴᐅᑎᔅᓴᓂᑦ ᐃᖃᓗᓐᓂ ᐊᐅᔭᐅᓚᐅᖅᑐᖅ ᓄᓇᕋᕐᓂᑦ. ᖃᐅᔨᓴᕐᕕᒋᔪᒪᔭᕗᑦ 

ᐱᔪᓐᓇᖅᓯᓚᐅᖅᓯᒪᓐᖏᑕᕗᑦ, ᑭᓯᐊᓂᓕ ᐊᓯᖏᓐᓂ ᐱᒋᐊᖅᑐᑕ ᐱᐅᖅᓱᐊᕆᐊᓕᑦᑎᓐᓂ ᐱᓕᕆᖃᑎᖃᕐᓗᑕ. 

ᐃᖅᑲᓇᐃᔭᖅᑎᖃᖅᑐᑕ ᐊᐅᓚᑦᑎᔨᓂᑦ ᖃᐅᔨᓴᖅᑎᓂᓪᓗ ᑕᐃᑯᖓ ᐅᐸᑦᑐᑎᑦ ᑭᕙᓪᓕᖅ ᐆᒪᔪᓕᕆᔨᒃᑯᑦ ᑲᑎᒪᓂᖏᓐᓂᓄᑦ 



ᐊᕐᕌᒍᑕᒫᖅᓯᐅᑎᖓᓐᓄᑦ ᑲᖏᖅᖠᓂᕐᒧᑦ ᐅᖃᐅᓯᖃᖅᑐᑎᑦ ᐆᒪᔪᕐᓂᐊᖅᑎᒃᑯᓐᓂ ᓄᐊᑦᑎᓂᖏᓐᓂ ᐃᖃᓗᓐᓂ 

ᐱᕙᓪᓕᐊᓇᓱᐊᕐᓂᒨᖓᔪᓂᑦ.   

 

ᕿᑭᖅᑕᕐᔪᐊᖅ 2018: 

   

ᑐᕌᒐᖏᑦ ᐱᓕᕆᓂᐊᕐᓂᖏᓐᓂ ᖃᐅᔨᓴᕐᓗᑎᑦ ᐃᖃᓗᓐᓂ ᕿᑭᖅᑕᕐᔪᐊᒥ ᓂᐅᕐᕈᑎᖃᕐᓂᕐᒧᑦ ᐃᖃᓗᒐᓱᓐᓂᕐᒥᑦ 

ᓄᐊᑦᑎᓪᓗᑎᑦ ᐊᒥᓱᓂᑦ ᑎᒥᖏᓐᓂᓪᓗ ᖃᐅᔨᓴᖅᑐᑎᑦ ᐊᒻᒪᓗ ᖃᐅᔨᒪᓂᕆᔭᐅᔪᓂᑦ ᓄᓇᓕᓐᓂ ᑐᓴᖅᑐᑎᑦ 

ᐃᖃᓗᒐᓱᖃᑦᑕᖅᑐᓂᓗ ᖃᐅᔨᓴᖅᑎᓂᓪᓗ ᑐᓴᖅᑐᑕ ᐊᐅᓚᑦᑎᔨᖏᓐᓂ. ᐱᓕᕆᐊᖏᑦ ᑐᕌᖅᑐᑦ 

ᓴᖅᑭᔮᖅᑎᑦᑎᑲᓐᓂᕈᒪᓪᓗᑎᑦ ᓂᐅᕐᕈᑎᔅᓇᓂᑦ ᐃᖃᓗᓐᓂ ᐱᕙᓪᓕᐊᒍᓐᓇᕐᓗᑎᑦ ᐊᒻᒪᓗ ᐱᐅᖅᓱᐊᓯᓐᓈᕐᓗᑎᑦ 

ᐅᑎᖅᑕᑦᑎᐊᖁᓪᓗᒋᓪᓗ ᐃᖃᓗᐃᑦ. ᐊᕐᕌᒍᓂ ᑕᒪᒃᑯᐊ ᓄᐊᑕᐅᓚᐅᕐᒥᔪᑦ ᑏᓰᑉᐱᕆᒥ 2017−ᒥ ᐊᒻᒪᓗ ᔮᓐᓄᐊᕆᒥ 2018, 

584−ᓂᑦ ᐃᖃᓗᓐᓂ ᖃᐅᔨᓴᐅᑎᔅᓴᓂᑦ ᐱᖓᓱᓂ ᓄᓇᓂᑦ ᖃᐅᔨᓴᐅᑎᔅᓴᓂᑦ ᐱᓪᓗᑎᑦ ᐊᖏᓂᖏᓐᓂ ᐅᑭᐅᖏᓐᓂ 

ᐊᕐᓇᓪᓗᑦ ᐊᖑᓴᓪᓗᓪᓗᑦ. ᐃᓐᓇᐅᓂᖏᓪᓗ ᒫᓐᓇ ᖃᔨᐅᓴᖅᑕᐅᕙᑦᑐᑎᑦ ᐊᒻᒪᓗ ᐱᔭᕇᖅᓯᒪᓕᖅᑐᑎᑦ ᑕᒪᓐᓇ. 

ᑲᑎᒪᖃᑎᖃᓚᐅᖅᓯᒪᔪᒍᑦ ᐆᒪᔪᕐᓂᐊᖅᑎᒃᑯᓐᓂ ᐊᒻᒪᓗ ᐃᖃᓗᒐᓱᐊᖅᑎᓂᑦ ᓅᕖᑉᐱᕆᒥ 2018−ᒥ ᐱᔭᕇᔭᕈᒫᖅᑐᒍᑦ 2018-

2019 ᖃᐅᔨᓴᐅᑎᔅᓴᓂᑦ ᐱᓕᕆᐊᓂᑦ.   

 

ᐃᖃᓗᑦᑑᑦᑎᐊᖅ 2018: 

 

ᓂᐅᕐᕈᑎᖃᕐᓂᕐᒧᑦ ᐃᖃᓗᒐᓱᑦᑐᖃᖃᑦᑕᖅᑐᑦ ᑕᓪᓕᒪᓂᑦ ᐃᖃᓗᒐᓱᕝᕕᐅᕙᑦᑐᓂᑦ (ᐃᖃᓗᑦᑐᖅ, ᐸᓕᕈᐊᖅ (Surrey), 

Hᐊᓗᒃᕕᒃ (Thirty-Mile) ᔭᐃᑯ, ᐊᒻᒪᓗ ᓗᓴᓐ (Byron Bay) ᑰᑦ) ᑕᐃᑲᓂ 2018. ᑕᕝᕙᓂ ᓯᕗᓪᓕᖅᐹᒥ ᓘᓴᓐ ᑰᖓᓐᓂ 

ᐃᖃᓗᑦᑐᖃᖃᑦᑕᖅᓯᒪᔪᖅ 2008−ᒥᓂᑦ. ᑲᑎᖅᓱᖅᓯᒪᔪᓄᑦ ᐃᖃᓗᓕᕆᓂᕐᒥᑦ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ (IFMP) 

ᐸᕐᓇᑦᑏᑦ ᐃᑲᔪᖅᑐᖅᑕᐅᖃᑦᑕᖅᑐᑦ ᐆᒪᔪᓕᕆᔨᕐᔪᐊᒃᑯᓐᓂ ᐱᐅᖅᓱᐊᕐᓂᕐᑦᒥ ᑰᑕᑎᒍᑦ 5,000 ᑭᓚᒍᕌᒻᓂᑦ 

ᐅᖁᒪᐃᓐᓂᓕᓐᓂ ᑖᒃᑯᓄᖓ ᐃᖃᓗᓐᓄᑦ. ᐊᕐᕌᒍᑦ ᑕᓪᓕᒪᑦ ᐊᓂᒍᕐᖓᑕ ᓄᐊᑦᑎᓚᐅᖅᑎᓪᓗᒋᑦ, ᖃᐅᔨᓴᕐᓂᖏᑦ 

ᐱᔭᕇᓚᐅᖅᓯᒪᔪᑦ ᐊᑦᑐᐃᓂᖃᖅᑐᑎᑦ 5,000 ᑭᓚᒍᕌᒻᓂᑦ ᐅᖁᒪᐃᓐᓂᓕᓐᓂ ᑰᑕᓂᑦ ᐃᖃᓗᓐᓂ ᑖᒃᑯᓂᖓ. 

 

ᐃᖃᓗᑦᑕᓖᑦ (ᐊᑎᐅᒐᔪᑦᑐᑦ) 

ᓂᐅᕐᕈᑎᖃᕐᓂᕐᒧᑦ 

ᑰᑕᐃᑦ Kg, 

ᐅᖁᒪᐃᓐᓂᖏᑦ 

ᑐᕌᖅᑕᑦ ᑰᑕᐃᑦ 

Kg, ᐅᖁᒪᐃᓐᓂᖏᑦ 

2018 ᓂᐅᕐᕈᑎᖃᕐᓂᕐᒧᑦ Kg, 

ᐅᖁᒪᐃᓐᓂᖏᑦ 

2018 % 

ᓄᓈᖅᑐᑦ 

ᐃᖃᓗᒃ (Wellington) 20,000  14,061 13,808  98 

Hᐊᓗᒃᕕᒃ (30-Mile) 5,000 5,000 4,997 100 

ᔭᐃᑯ 17,000 10,433  9,644 92 

ᐸᓕᕆᔪᐊᖅ (Surrey ) 9,100 9,100 8,792 97 

ᓘᔅᓯᓚᓐ R. (Byron Bay) 9,100 5,000 3,917 78 

ᑲᑎᑦᑕᐃᓐᓇᕆᓪᓗᒋᑦ  60,200 48,493   41,158  85 

 

 

ᐊᕐᕌᒍᒥ ᓴᖅᑭᖅᑕᐅᑎᓪᓗᒋᑦ IFMP ᐸᕐᓇᑏᑦ ᐸᕐᓇᓚᐅᖅᒪᔪᑦ ᐅᑭᐊᔅᓵᒧᑦ. ᑖᒃᑯᐊ EHTO, ᐃᖃᓗᓕᕆᔨᒃᑯᑦ, ᕿᑎᕐᒥᐅᑦ 

ᓂᖏᑦ, ᐃᖃᓗᒐᓱᕐᓂᒧᓪᓗ ᓂᐅᕐᕈᑎᖃᕐᓂᒃᑯᑦ, ᐃᓐᓇᐃᑦ ᐊᓯᖏᓪᓗ ᖃᐅᔨᒋᐊᕐᕖᑦ ᕿᒥᕐᕈᓛᖅᑐᖅ ᖃᔪᓯᓐᓂᖃᕐᒪᖔᑕ 

ᓂᐅᕐᕈᑎᖃᖅᑎᓪᓗᒋᑦ ᐃᖃᓗᓐᓂ ᐊᒻᒪᓗ ᐱᐅᖅᓱᐊᓂᕐᒧᑦ ᐅᖃᐅᓯᖃᕐᓗᑎᑦ ᐃᓱᒫᓘᑎᓂᓪᓗ. ᑲᑎᒪᔾᔪᑎᔅᓇᖏᑦ 

ᓇᓗᓇᐃᔭᖅᓯᒪᔪᑦ ᕿᒥᕐᕈᔭᐅᒋᐊᓕᓐᓂ ᑕᐃᑲᓂ ᓘᑦᓚᒥ ᑰᖓᓐᓂ ᐱᐅᖅᓱᐊᕐᓂᕐᒧᑦ ᐸᕐᓇᐅᑎᖏᓐᓂ ᐅᖃᐅᓯᖃᕐᓗᑎᑦ, 

ᑎᑎᕋᕆᐊᓕᓐᓂᓪᓗ ᒪᓕᑦᑎᐊᕋᓗᐊᕐᒪᖔᑕ, ᐊᒻᒪᓗ ᐱᒻᒪᕆᐅᔪᑦ ᐊᒥᓲᓂᖏᓐᓂ ᐃᖃᓗᑦᑕᐅᔪᓇᖅᑐᓂᑦ 

ᓄᖑᑕᐅᑦᑕᐅᑎᒋᑦᑕᐱᐊᕐᖓᑕ ᓘᑦᓴ ᑰᖓᓐᓂ, ᐊᒻᒪᓗ ᐃᖃᓗᓕᕆᔨᒃᑯᑦ ᖃᐅᔨᓴᖅᑎᖏᑦ ᕿᒥᕐᕈᓗᑎᑦ ᐸᕐᓇᓪᓗᑎᓪᓗ 

ᐊᕐᕌᒍᒋᓛᖅᑕᑎᓐᓄᑦ. 

 



ᐃᖃᓗᑦᑑᑦᑎᐊᕐᒥ ᓂᐅᕐᕈᑎᖃᕐᓂᕐᒧᑦ ᐃᖃᓗᒐᓱᓐᓂᕐᒥᑦ ᐃᖃᓗᑦᑖᕐᕕᖓ ᖃᐅᔨᓴᕐᓂᕐᒥᑦ (ᐃᖃᓗᓐᓂ ᖃᐅᔨᓵᔅᓴᓂ) 

ᑲᔪᓯᑦᑎᐊᓚᐅᖅᑐᖅ ᐊᒻᒪᓗ ᐃᖃᓗᓕᕆᔨᒃᑯᑦ ᖃᐅᔨᓴᖅᑐᑎᑦ ᑎᒥᖏᓐᓂ ᐊᒻᒪᓗ 200−ᓂᑦ ᐃᖃᓗᓐᓂ ᐊᑐᓂ 

ᓂᐅᕐᕈᑎᖃᕐᓂᐊᕐᓂᕐᒧᑦ ᖃᐅᔨᓴᖅᑐᑎᓪᓗ ᐃᖃᓗᓐᓂ. 

 

ᐃᖃᓗᓕᕆᔨᒃᑯᑦ ᐃᖃᓗᓐᓂ ᖃᐅᔨᓴᕐᓂᓚᐅᕐᒥᔪᑦ 200−ᓂᑦ ᐃᖃᓗᓐᓂ ᑲᔪᓯᑦᑎᐊᖅᑐᓂᓗ ᑕᐃᑲᓂ ᓗᑦᓚᒥ ᑰᖓᓐᓂ ᔫᓚᐃ 

ᐱᒋᐊᕐᖓᕐᓂᖓᓐᓂ ᐊᒻᒪᓗ ᓂᐅᕐᕈᑎᖃᕐᓂᕐᒧᑦ ᐃᖃᓗᓐᓂ ᑕᒪᒃᑯᓇᓐᖓᑦ. ᑕᒪᒃᑮᒃ ᐃᖃᓗᓐᓄ ᐊᒻᒪᓗ ᐃᒻᒥᒃᑰᖅᑐᓂ 

ᑐᑭᓯᒋᐊᕈᑎᓂᑦ ᐊᑑᑎᖃᑦᑎᑐᐊᕐᓂᐊᖅᑐᑦ ᖃᐅᔨᓴᐅᑎᖏᑦ ᖃᓄᐃᑦᑑᒻᒪᖔᑕ ᑎᒥᖏᑦ ᐸᕐᓇᐅᑎᖃᕐᓗᑎᓪᓗ 2023−ᒧᑦ 

(ᐊᕐᕌᒍᓄᑦ ᑕᓪᓕᒪᓄᑦ ᖃᐅᔨᓴᕆᐊᖃᖅᑐᑎᑦ ᓄᐊᑦᑎᒋᐊᖃᖅᑐᑎᓪᓗ).  

 

ᓂᐱᖃᕐᓂᖏᓐᓄᑦ ᓂᕕᖓᑖᓕᖅᓱᐃᓂᕐᒥᑦ (ᐃᓚᖓᓐᓂ ᐃᒪᕕᒻᒥ ᖃᐅᔨᓴᖅᑕᐅᓂᐊᖅᑐᓂᑦ ᒪᓕᑦᑕᐅᓗᑎᑦ) 

ᐱᖓᓲᔪᖅᑐᖓᓃᓕᖅᑐᑦ ᐅᑭᐅᖓᓐᓂ. ᑕᕝᕙᓂ ᐊᕐᕌᒍᒥᑦ ᐃᒪᕐᒧᑦ ᓂᐱᖃᓗᐊᖅᑐᓂᑦ ᐅᑎᖅᑎᑕᐅᓪᓗᑎᑦ ᖃᐅᔨᓴᐅᑏᑦ 

ᐱᔭᐅᓪᓗᑎᓪᓗ ᐊᒻᒪᓗ 30−ᓂᑦ ᐃᖃᓗᓐᓂ ᓂᕕᖓᑖᓕᖅᓱᐃᓪᓗᑎᑦ ᑕᐃᑲᓂ ᓗᑦᓚᓐ ᑰᖓᓐᓂ. 

 

ᐃᖅᑲᓇᐃᔭᖅᑎᖃᖅᑐᑕᓪᓗ ᕙᒻᒧᒥᑦ ᐃᓕᓯᒪᓂᐊᕐᓂᖏᓐᓂ ᐱᓕᕆᐊᓂᑦ (Vemco Positioning System (VPS)) 

ᒪᕐᕉᓐᓂᒃ ᑕᓰᓐᓂᒃ ᐃᖃᓗᑦᑑᑦᑎᐊᕐᒥ. ᑖᒃᑯᐊ ᐊᑐᖅᑕᐅᔪᑦ ᐊᒥᓱᓂᑦ ᐱᔭᐅᓪᓗᑎᑦ ᐊᒻᒪᓗ ᓇᓗᓇᐃᖅᓯᒪᑦᑎᐊᓪᓚᕆᑦᑐᓂᑦ 

ᓇᒦᓐᓂᖏᓐᓂ ᐃᕐᓂᐅᕐᕕᖏᓐᓂ ᐊᒻᒪᓗ ᐅᑭᐊᓪᓕᕕᖓᓐᓂ ᐃᖃᓗᐃᑦ ᑕᓯᕐᓂᑦ ᓇᓗᓇᐃᖅᑕᐅᔪᒫᕐᒥᔪᑦ ᑕᒪᓐᓇᓗ 

ᖃᐅᔨᔭᐅᒋᐊᖃᓪᓚᕆᑦᑐᓂ ᓇᒦᖃᑦᑕᕐᓂᖏᓐᓂ.  

 

ᐱᔭᕇᕈᒫᖅᑐᖅ ᖃᐅᔨᓴᐅᑎᖏᓐᓂ ᕿᒥᕐᕈᓂᖏᓐᓂᓪᓗ ᖃᐅᔨᓴᖅᑏᑦ ᐱᓕᕆᐊᖏᓐᓂ ᓴᖅᑭᖅᑕᐅᓗᑎᓪᓗ ᐊᕐᕌᒍᑕᒫᑦ 

ᓴᖅᑭᕆᐊᓕᖏᓐᓂ IFMP ᐸᕐᓇᑦᑎᓄᑦ ᑲᑎᒪᓂᐊᖅᑐᑎᓪᓗ ᐅᑭᐊᔅᓵᖑᓂᐊᖅᑐᖅ.  

 

ᒥᑦᑎᒪᑕᓕᒃ 2018: 

  

ᒫᓐᓇ ᐃᖃᓗᓐᓂ ᖃᐅᔨᓴᓂᕐᒧᑦ ᐱᕙᓪᓕᐊᓕᖅᑐᑦ ᒥᑦᑎᒪᑕᓕᒻᒥ ᓄᑖᕐᓂᓪᓗ ᐱᕙᓪᓕᐊᓪᓗᑎᑦ ᐃᖃᓗᓐᓂᑦ. 

ᐱᔭᕇᖅᓯᒪᓕᖅᑐᒍᑦ ᑎᓴᖓᓐᓃᑦᑐᑕ ᐅᑭᐅᓂᑦ ᑕᓪᓕᒪᓂᑦ ᖃᐅᔨᓴᕐᓂᒥᑦ ᑕᐃᑲᓂ ᑯᓗᒃᑑᒥ ᐊᒻᒪᓗ ᓴᑑᑦᒥ. ᐱᓕᕆᒻᒥᔪᒍᑦ 

ᐃᖃᓗᓐᓂ ᐊᔾᔨᒋᓐᖏᑕᖏᓐᓂ (otoliths) ᐅᑭᐅᖏᓐᓂ ᖃᐅᔨᓴᖅᑐᑎᒍ, ᑕᐃᒫᒃ ᖃᐅᔨᓴᕆᐊᖃᖅᑐᑎᒍ ᐊᒻᒪᓗ 

ᖃᐅᔨᓴᖅᑎᓂᑦ ᑐᓴᕐᓗᑕ. ᖃᐅᔨᒪᔪᒍᑦ ᑖᒃᑯᐊ ᐊᔾᔨᒌᓐᖏᒻᒪᑕ ᐃᖃᓗᐃᑦ ᐊᒻᒪᓗ ᖃᐅᔨᓴᕐᓂᐅᓛᖅᑐᒥ ᐱᖃᓯᐅᑎᓛᖅᑐᑎᑦ 

ᐊᔾᔨᒌᓐᖏᑦᑐᑦ ᕿᒥᕐᕈᔭᐅᓗᑎᓪᓗ ᖃᓄᐃᑦᑑᓂᖏᓐᓂᓪᓕ ᓇᒧᓪᓗ ᐃᖏᕐᕋᖃᑦᑕᕐᓂᖏᓐᓂ ᖃᐅᔨᓴᕐᓗᒋᑦ. ᑕᒪᒃᑯᐊ 

ᖃᐅᔨᓴᕆᐊᕈᒫᖅᑕᕗᑦ ᐊᐅᔭᐅᓛᖅᑐᖅ (2019), ᑭᓯᐊᓂᓕ ᐃᓱᖃᕐᓂᐊᕐᒥᔪᖅᑲᐃ ᐊᓪᓚᕕᒻᒥᓕ. ᐱᓕᕆᖃᑎᖃᓛᖅᑐᒍᑦ 

ᒥᑦᑎᒪᑕᓕᒃ ᐆᒪᔪᕐᓂᐊᖅᑎᒃᑯᖏᓐᓂ ᐃᖃᓗᒐᓱᑦᑎᓂᓪᓗ ᑕᒪᒃᑯᐊ ᖃᐅᔨᓴᕐᓂᕗᑦ ᑲᔪᓯᖁᓪᓗᒋᑦ ᐱᓕᕆᖃᑎᖃᕐᓗᑕ 

ᐃᑲᔪᖅᑐᐃᓗᑕᓗ ᐃᖃᓗᓕᕆᓂᕐᒥᑦ ᐱᕙᓪᓕᐊᓂᕐᒥᑦ.  

 



ᓯᐅᕕᐊ ᒍᕆᓂᐅᓪ 2018:   

 

ᓯᐅᕕᐊ ᒍᕆᓂᐅᒥ ᐃᖃᓗᓐᓂ ᖃᐅᔨᓴᓂᖏᑦ ᐱᔭᕇᖅᓯᒪᓕᖅᑐᑦ ᐊᕐᕌᒍᓄᑦ ᑎᓴᒪᖓᓐᓂ ᑕᓪᓕᒪᐅᔪᓂᑦ ᐊᐅᔭᒃᑯᑦ. 

ᓄᐊᑦᑎᖃᑦᑕᖅᑐᑕ ᖃᐅᔨᓴᐅᑎᓂᑦ 156−ᓂᑦ ᐃᖃᓗᓐᓂ, ᖃᐅᔨᓴᖅᑐᑕᓪᓗ ᐊᓯᖏᓐᓂ ᐊᒻᒪᓗ ᑲᒪᓪᓗᑕ DIDSON 

ᖃᐅᔨᓴᐅᑎᓂᑦ 9−ᓄᑦ ᐱᓇᓱᐊᕈᓯᕐᓄᑦ ᐃᖃᓗᐃᑦ ᐃᖏᕐᕋᓂᖏᓐᓂ ᓯᑯᓯᒪᑎᓐᓇᒍ. ᓯᓚᓗᖃᑦᑕᓚᐅᕐᓂᖓᓐᓄᑦ ᐊᒻᒪᓗ 

ᑰᑦᑐᕐᔪᐊᖑᓪᓗᑎᑦ ᐋᒡᒌᔅᓯᒥ, ᐃᓕᓯᒍᓐᓇᓚᐅᖅᓯᒪᓐᖏᑦᑐᒍᑦ DIDSON ᖃᐅᔨᓴᐅᑎᓂᑦ ᐊᕐᕌᒍᒋᓚᐅᖅᓯᒪᔭᑦᑎᓐᓂ 

ᐊᑐᓚᐅᖅᑕᑎᓐᓂ, ᖃᐅᔨᓴᐅᑎᒥᑦ ᐊᔾᔨᖓᓐᓂ ᐊᕐᕌᒍᒋᓚᐅᖅᓯᒪᔭᑦᑎᓐᓂ, ᐊᑦᑐᐃᓂᖃᑐᐃᓐᓇᕆᐊᓕᒃ ᖃᐅᔨᓴᐅᑎᑦᑎᓐᓂ. 

ᐃᖅᑲᓇᐃᔭᖅᑎᑖᕈᓐᓇᓚᐅᖅᓯᒪᔪᒍᑦ ᑕᓪᓕᒪᓂᑦ ᐃᑲᔪᖅᑎᓂᑦ ᐆᒪᔪᕐᓂᐊᖅᑎᒃᑯᓐᓂ ᑳᓐᑐᓛᑦᑕᐅᓪᓗᑎᑦ ᐊᒻᒪᓗ 

ᐃᖃᓗᓕᕆᔨᒃᑯᓐᓂ, ᓄᓇᓕᕆᔨᓂᑦ ᐱᓗᐊᖅᑐᖅ ᐱᔭᕇᖅᓯᒪᔪᓂᑦ ᐅᕝᕙᓘᓐᓃᑦ ᐃᓕᓐᓂᐊᖅᑎᓂᑦ ᓱᓕ. ᑖᒃᑯᐊ 

ᖃᐅᔨᓴᕐᓂᐅᔪᑦ ᐱᔭᕇᕈᒪᒐᑦᑎᒍ ᐊᐅᕙᐅᓛᖅᑐᖅ ᐊᒻᒪᓗ ᐊᔾᔨᖓᓐᓂ DIDSON−ᓂᑦ ᐊᑐᕐᓗᑕ ᑕᕝᕙᓂ ᐊᕐᕌᒍᒥ.   

 

 

ᑲᑎᒪᑎᑦᑎᓂᖅ:  

DFO ᕿᑎᖓᓐᓄᑦ ᐅᑭᐅᖅᑕᖅᑐᒧᓪᓗ ᐊᒻᒪᓗ ᑲᓇᓐᓇᕐᒧ ᐅᑭᐅᖅᑕᖅᑐᒧ 

 

 

ᑎᑎᕋᖅᑕᐅᓯᒪᔪᑦ: ᒫᑎᓐ, ᐃᒪᕐᒧᑦ ᖃᐅᔨᓴᖅᑎ ᖁᐱᕐᕈᐊᕐᔪᓐᓂᑦ, ᐃᖃᓗᓕᕆᔨᒃᑯᑦ ᐃᖃᓗᓐᓂ; ᕼᐅᕆᔅ, ᐃᒪᕐᒧᑦ ᖃᐅᔨᓴᖅᑎ 

ᖁᐱᕐᕈᐊᕐᔪᓐᓂᑦ, ᐃᖃᓗᓕᕆᔨᒃᑯᑦ ᐅᐃᓂᐹᒃ; ᐊᒻᒪᓗ ᔭᓐᔪᐊ, ᐃᒪᕐᒧᑦ ᖃᐅᔨᓴᖅᑎ ᖁᐱᕐᕈᐊᕐᔪᓐᓂᑦ, ᐃᖃᓗᓕᕆᔨᒃᑯᑦ 

ᐅᐃᓂᐹᒻᒧᑦ.   

 

ᐅᓪᓗᖓ: ᐊᑦᑑᑉᐱᕆ 21, 2018 


